
				此页尚未校对
心聳耳聽，銷盡浮生顛倒想。
吾儕聞法法喜生，鵠立鵷〈音淵〉班皆雀躍。
伎樂時如天樂鳴，空花欲作天花落。
群迷心病賴師療〈音料〉，靈章字字皆丹藥。
願與十方諸眾生，同證金仙無上覺。
末劫仙從師口生，威神功行難思議。
吾儕若欲報師恩，當度眾生無數億。


帝前太史真人讚

天人教主，大聖純陽，伭機奧旨賴宣揚。苦海正迷茫，流浪無航，仙子示津梁。


九重𨶅〈音囂〉闢勅演棲〈音西〉真大拔濟苦海洞妙伭微仙經

觀心除妄品第一

爾時演正帝君，因下界凡迷，機巧變詐，如鬼如蜮，兇狠毒惡，如狼如虎，造諸愆尤，舉世皆然，惟楚為甚。己未之秋，上帝震怒，命司過諸神，歷察人民罪案，盡依天律，註定劫數，其在劫眾生，不可勝紀。帝君大慈，垂涕奏曰：「下方生民，非不欲斷惡修善，趨吉避凶，無奈至道難明，狂心難遏，是以恣念亂為，罹諸業網，獲罪昊天。容臣下凡，默與群盲〈音萌〉，明指修身養性之訣，存理遏欲之道，庶使眾生，易悟易曉，自能銷除妄念，調伏狂心，不惟能脫苦縛，若人行持不退，竟可登仙成佛，伏惟聖主，勅臣施行。」帝德好生，欣准師奏。師出，左掖柳真人稽首曰：「今古仙佛，哀愍眾生，已曾宣說無限妙法，欲冀眾生，聞法受持，免墮輪迴。無奈眾生不肯信受，反加誹謗，是以轉增惡趣，墮大地獄。今慈尊雖有神通願力，縱使一身具千手眼，又安能援天下之沉溺耶！」師曰：「諸仙諸佛所說經法，辭義幽伭，濁世眾生根鈍智淺，不能通曉，且歷代仙佛所說大道，尚有未聞之秘。今我下凡，一則明指聖賢心法，一則敢闡仙

